
                                                                                                                                         
 

                                                                                                                                            COMUNU DE QUARTU S. ALENI  
 

  Progetu finantziau cun su dinai de sa Regione Autònoma de Sardigna cunformas a sa L. 482/99 e a sa L.R. 22/2018.                                             

 

 

Pigada in consideru sa durada de s’emergèntzia sanitària,  s’Aministratzioni Comunali de Quartu S. 

Aleni, po primìtziu de s’Assessora a is Servìtzius Sotzialis, at decìdiu de aberri unu sportellu psico – 

sotziali  po agiudai is giòvunus  e is mannus chi s’agatant in dificultadi, cun unu nùmeru de telèfunu 

dedicau e una mail marcada in sa locandina innoi asuta. A duus annus da s’inghitzu de sa pandemia e 

cun su spainu de sa varianti Omicron ca in is ùrtimas cidas est arribau po fintzas in is scolas e in logus 

de agregatzioni sotziali a dònnia livellu, seus cumbintus ca serbit un’aina de bixinàntzia a sa comunidadi 

nostra po mèdiu de custu servìtziu improntau da professionistas de su setori. S’Aministratzioni comunali 

est impinniada a averiguai sa situatzioni de is cuntàgius e giai in is diis imbinentis eus a torrai a chistionai 

cun s’ASL po cumprendi su chi acuntessit cun is lei noas ca inditant cumenti manixai unu casu de 

positividadi in is scolas, cun dificultadis medas a càrrigu de su diretori de scola e de is famìllias de is 

piciocus.   


